
prijema 

pitanja 

Pitanje Odgovor 

1. 21.09.
2020. 

Poštovani, 
Obraćamo vam se ispred preduzeća koje vrši preradu mesa 
i za prerađivački objekat ima upotrebnu dozvulu u kojem 
svakodnevno vrši preradu. Za taj isti objekat želimo da 
izvršimo adaptaciju koja podrazumjeva sledeće radove: 
- sanacaija krova 
- sanacija unutrašnjih i vanjskih zidova 
- bolje uređenje elektronske instalacija, odvoda, podova,  
- unutrašnje proširenje (adaptacija) pogona za unos novu 
opremu. 
Iako su radovi građevinski, zanatski i bravarski, svi radovi ne 
mijenjaju gabarite objekta. Da li je dovoljno da samo 
priložimo postojeću upotrebnu dozvolu i da li je takav 
dokument dovoljan kako bi navena investicije bile 
prihvatljive? 
Srdčan pozdrav 

U skladu sa smjernicama javnog poziva i prihvatljivim investicijama 
za sektor prerade mesa, a na osnovu onoga što ste naveli kao primjer 
investicija koje bi radili, možemo potvrditi da su to prihvatljive 
investicije. Potrebno je dostaviti postojeću upotrebnu dozvolu. 

2. 22.09.
2020. 

Poštovani, 
javljam se povodom raspisanog javnog poziva za 
prerađivače od 30. jula. 
Interesuje me da li je potrebna građevinska dozvola za 
ugradnju solarnih panela na 
vlastiti objekat snage 240 kW koji posjeduje sve dozvole 
(upotrebna, građevinska i druge). Imamo odrađenu studiju 
izvodljivosti i izvađene lokacijske uslove i ispunjavamo sve 
ostale opšte kriterijume. Vrijednost investicije je oko 
500.000 KM i od Vas se traži maksimalan iznos bespovratnih 
sredstava ukoliko projekat bude prihvaćen. 

Ukoliko imate studiju izvodljivosti i lokacijske uslove, te možete 
dokazati ostale opće kriterije i posebne kriterije, građevinska dozvola 
se može dostaviti tokom realizacije ugovora ukoliko budete odabrani 
kao korisnik programa. Međutim, usmjeravanje cjelokupne 
investicije samo u instaliranje solarnih panela kao takva nije 
prihvatljiva investicija, jer ne zadovoljava sljedeći kriterij u poglavlju 
2.7.1. Opći kriteriji prihvatljivosti podnosioca prijave, tačka 17.  
predloženi projekat mora se odnositi na povećanje stepena prerade 
i/ili dodavanja vrijednosti poljoprivredno-prehrambenim 
proizvodima kroz uvođenje novih ili unapređenje postojećih 
prerađivačkih kapaciteta. 



     

3. 22.09.
2020. 

Poštovani, 
Imam nekoliko pitanja vezanih za projekat: „Podrška 
Evropske unije konkurentnosti poljoprivrede i ruralnom 
razvoju u BiH“ – EU4Agri. 
1. U stavci 2.7.2.3 Sektor prerade mesa Smjernica za 
podnosioce prijave u dijelu koji se odnosi na klaonice nije 
naznačeno da je potreban uslov: najmanje jedna fiskalna 
godina poslovanja u preradi mesa. Da li to znači da za ovu 
stavku to ne važi, tj. da možemo konkurisati i ako smo 
klaoničku preradu mesa počeli u 2020. godini?  
2. Planiramo da konkurišemo u sekotru za preradu 
mesa u smislu nabavka nove opreme i dogradnji. Međutim, 
većinski dio budžeta planiran je za izgradnju mreže 
unutrašnjih puteva i parking mjesta unutar firme koji bi nam 
zaista olakšali organizaciju i sam proces prerade. Kolike su 
šanse da takav plan bude odobren? 
3. Šta se dešava u slučaju da se pokaže da  planirano 
procentualno povećanje predmetne proizvodnje nakon 
investiranja ne bude zadovoljeno? Da li se takve činjenice 
sankcionišu s obzirom da je u pitanju samo procjena i nije 
moguće predvidjeti tačan porast proizvodnje prije same 
investicije? 
Srdačan pozdrav. 

U nastavku odgovori na vaša pitanja:  
a) u poglavlju 2.7.2. Posebni kriteriji prihvaljtivosti podnosioca 
prijave u okviru kojeg su definisani posebni kriteriji za svaki sektor 
posebno uključujući i preradu mesa, jedan od zajedničkih kriterija je 
da podnosilac prijave mora imati najmanje jednu punu fisklanu 
godinu (2019.) poslovanja kako za klaonice tako i za objekte za 
preradu mesa. Ako ste klaoničku preradu mesa započeli tek u 2020. 
godini, onda niste prihvatljiv podnosilac prijave.  
b) U prihvatljivim troškovima u sektoru prerade mesa stoji sljedeće 
3.1.7. Izgradnja mreže unutrašnjih puteva i parking mjesta unutar 
firme  (prostora) u vlasništvu da su prihvatljivi troškovi, ali morate 
voditi računa da zadovoljite i opći kriteriji iz poglavlja 2.7.1., tačka 17 
predloženi projekat mora se odnositi na povećanje stepena prerade 
i/ili dodavanja vrijednosti poljoprivredno-prehrambenim 
proizvodima kroz uvođenje novih ili unapređenje postojećih 
prerađivačkih kapaciteta.  
c) vaša projekcija u poslovnom planu treba da pokaže povećanje 
proizvodnje i produktivnosti jer onda čitava investicija nema 
nikakvog smisla.  
Molimo da pažljivo pročitate poglavlje 4. BODOVANJE I ODABIR 
KORISNIKA BESPOVRATNIH SREDSTAVA, posebno dio koji se odnosi 
na ocjenu poslovnog plana. 

4. 22.09.
2020. 

Poštovani/a ,  
Obraćam Vam se upitom. Obzirom da se bavim duži 
vremenski  period  primarnom poljoprivrednom 
proizvodnjom  i u toku je registracija Poljoprivrednog 
Gazdinastva pitanje je: 
 mogućnost  apliciranja za sufinasiranje i bespovratna 
sredstva i pomoć  za proizvodnju, obzirom da je u pitanju 
jesenja sadnja i da je stanje COVIDA - 19  svjetske pandemije  
vlastita sredstva nisu dovoljna za otpočinjanje proizvodnje .  
Molim potvrdu prijema i Vaš odgovor. S poštovanjem. 
Zahvaljujem na Vašoj pažnji i ukazanom povjerenju. 
Lijep i srdačan pozdrav! 

Prema pravilima ovog javnog poziva prihvatljivi podnosioci prijava za 
dodjelu bespovratnih sredstava u okviru mjere podrške mogu biti 
obrti, preduzetnici, zadruge i preduzeća u skladu sa važećom 
klasifikacijom u BiH: 
• koja se bave preradom poljoprivrednih proizvoda i/ili 
proizvodnjom prehrambenih proizvoda i upisani su u registar 
klijenata kod nadležnog ministarstva/institucije ,  
• koja u vlasničkoj strukturi imaju udio javnog kapitala ili 
glasačkih prava tog javnog kapitala u iznosu do maksimalno 25% i 
nisu članica holdinga. (poglavlje 2.1. javnog poziva). Temeljem 
navedenih kriterija možemo zaključiti da niste prihvatljiv podnositelj 
prijave.  Kako smo razmjeli iz vašeg pitanja vi se bavite primarnom 
poljoprivrednom proizvodnjom koja nije predmetom ovog javnog 
poziva.  



     

Molimo da pratite buduće jave pozive, jer planiramo i pozive za 
primarnu poljoprivrednu proizvodnju tokom mjeseca oktobra. 

5. 22.09.
2020. 

Poštovani, 
Obraćam Vam se u ime firme koja ispunjava uslove za 
prijavu na Javni poziv, a ima probleme vezane za 
dokumentaciju (ponude, uvjerenja). Naime, zahtjevi za 
izdavanje isih su poslani, ali zbog godišnjih odmora, kao i 
uslova i regulisanja rada u Covid uslovima, upitno je da li će 
dokumenti biri urađeni na vrijeme. 
Pitanje je da li postoji mogućnost produženje roka za 
dostavljanje prijave, a zbog gore navedenog problema. 
Lp. 

Krajnji rok za podnošenje prijava je 30. septembar 2020. godine do 
17:00 sati i rok se neće produžavati. 

6. 22.09.
2020. 

Poštovani, 
Da li vi u sklopu zapošljavanja imate poticaje za 
samozapošljavanje tj. pokretanje proizvodnje prirodne 
kozmetike. 
Diplomirani sam inžinjer hemije i profesor. Radila sam i 
imam 8 godina radnog iskusta, ali zbog covida u Firmi XY 
sam ostala bez posla, pa bih pokrenula nešto svoje. 
Unaprijed zahvaljujem na odgovoru. 
Lijep pozdrav.   

Svi javni pozivi koje provodi EU4AGRI projekt se oglašavaju na našoj 
službenoj web stranici https://eu4agri.ba/. Oni imaju jasno 
definirana pravila (opće i posebne uvjete) koje moraju ispuniti 
podnosioci prijava kako bi bili prihvatljivi. Trenutno imamo otvoren 
Javni poziv potencijalnim korisnicima bespovratnih sredstava za 
mjeru podrške investicijama u prerađivačke kapacitete i marketing 
poljoprivredno-prehrambenih proizvoda. Ovaj javni poziv ne 
uključuje sektor za koji ste imali upit. 

7. 23.09.
2020. 

Poštovani, 
Molimo Vas da nam pojasnite nekoliko nejasnoća vezanih 
za projekat EU4AGRI. 
1. Prilog 2a Jednostavni poslovni plan Prerada tabele, 
da li su formule fiksne, odnosno, da li možemo ručno 
mijenjati iznose? Našim proračunima, ne slažu se cifre 
postepnim računanjem i cifre dobivene automatski Vašom 
formulom? 
2. U Prilogu 2a, 8.5 Izvori finansiranja. Da li nam 
možete pojasniti da li u izvore finansiranja unosimo ukupni 
iznos koji nam je potreban za projekat (sredstva od projekta 

Možete koristiti formule ili direktno unijeti podatke ako vam tako 
više odgovara. 
 
Izvori financiranja se odnosi na ukupna sredstva koja su  Vam 
potrebna da financirate investiciju, a to uključuje projektna sredstva, 
kao i vaše učešće. Također je potrebno prikazivati izvor tih sredstava 
(da li su ona vlastita ili kreditna). 



     

+ naše ulaganje), ili samo ukupni iznos koji ćemo mi 
finansirati (35%)? 

8. 23.09.
2020. 

Poštovani,  
Posjedujem objekat za preradu mlijeka sa svim dozvolama. 
U okviru poziva EU4Agri aplicirao bi za dobijanje sredstava 
za dogradnju objekta za promociju i degustaciju proizvoda. 
Pošto ovu investiciju ne bih mogao uraditi samo svojim 
sredstvima zanima me je li uslov da prilikom apliciranja 
imam i građevinsku dozvolu ili to mogu predati naknadno 
nakon objave rezultata. 
Unaprijed hvala. 

Prema pravilima javnog poziva objekat koji je predmet investicije ili 
u koji će se instalirati planirana oprema treba posjedovati važeće 
dozvole i dokumente za izgradnju objekata izdate od nadležnih 
organa (dokaz: dostavljene važeće dozvole i dokumentacija, na 
primjer građevinska dozvola, lokacijska dozvola itd.) - poglavlje 2.7.1. 
Opći kriteriji prihvatljivosti podnosioca prijave. 

 


